
Mga Gabay sa Programa sa 

Programa sa Tulong sa Unang-Beses na Bumibili ng Bahay 
(may bisa 01/02/24) 

 

Pangkalahatang-ideya ng Programa 

Ang Programa sa Tulong sa Unang-Beses na Bumibili ng Bahay (Programa) ng Lungsod ng Long Beach 

ay nagbibigay ng mga kaloob ng hanggang $25,000 para sa tulong sa paunang bayad at gastos sa 

pagsasara para sa karapat-dapat na mga unang-beses na bumibili ng bahay. Ang Programa ay 

idinesenyo upang tulungan ang mga pamilyang may mababa at katamtamang kita na karaniwang 

kulang sa representasyon sa pagmamay-ari ng bahay sa pagbili ng kanilang unang bahay at pagbuo 

ng maramihang henerasyon na yaman.  

 

Inaasahan ng Lungsod ng Long Beach (Lungsod) na maggawad ng mga kaloob sa humigit-kumulang 

100 na sambahayan. Ang Programa ay ginagawang posible ng Batas sa Pagbawi ng Long Beach, 

isang plano na popondohan ang mga inisyatibong pang-ekonomiya at pampublikong kalusugan 

para sa mga naninirahan, manggagawa at negosyo ng Long Beach na kritikal na naapektuhan ng 

pandemya sa COVID-19. Ang karagdagang impormasyon tungkol sa Batas sa Pagbawi ng Long 

Beach ay makikita sa longbeach.gov/recovery. 

 

Mga Paggawa ng Kaloob sa Programa 

Ang mga tumatanggap ng kaloob ay maaaring gamitin ang mga pondo ng kaloob sa sumusunod na 

mga gastos: 

• Paunang bayad 

• Mga gastos sa pagsasara na hindi umuulit, tulad ng utang, pagtititulo, at mga singil sa escrow 

• Ang mga puntos sa utang o mga singil sa pagbayad ng mga interes sa utang sa bahay 

Magbibigay ang Lungsod ng mga kaloob ng hanggang $25,000 o ang aktuwal na halaga ng 

paunang bayad, mga gastos sa pagsasara, at mga gastos sa pagbayad ng interes, alinman ang mas 

mababa. Ang kaloob ay ihahanda bilang isang kaloob at hindi utang o serbisyo sa utang ng bahay. 

Para sa mga tumatanggap ng kaloob, direktang ilalabas ng Lungsod ang mga paggawad ng kaloob 

sa escrow.   

Pagiging Karapat-dapat sa Programa 

Mga Kwalipikasyon ng Aplikante 

Ang mga aplikante sa Programa ay dapat matugunan ang sumusunod na mga kinakailangan sa 

pagiging karapat-dapat: 

• Ang kabuuang taunang kita ng sambahayan, ibig sabihin ang lahat ng mga pinagkukunan ng 

regular na kita ng lahat ng mga naninirahan sa sambahayan na 18 taong gulang o mas 

matanda bago ang mga buwis, ay dapat hindi lumalampas sa 200% ng Panggitnang Kita sa 

Lugar (AMI, Area Median Income) ng County ng Los Angeles na inayos para sa laki ng 

sambahayan, ayon sa inilathala ng Kagawaran ng Pabahay at Pag-unlad ng Komunidad ng 

https://longbeach.gov/recovery

California. Kakalkulahin ng Lungsod ang kita ng mga aplikante batay sa mga gabay na 

inilathala sa Polyeto ng Paninirahan ng Kagawaran ng Pabahay at Pag-unlad ng Lungsod (HUD, 

Department of Housing and Urban Development) ng Estados Unidos. 

 

Kasalukuyang mga Limitasyon sa Kita sa Hunyo 2023* 

Bilang ng mga 

tao sa 
sambahayan: 

 

1 

 

2 

 

3 

 

4 

 

5 

 

6 

 

7 

 

8 

200% ng 

AMI ng Los 

Angeles: 

 

$137,500 

 

$157,100 

 

$176,800 

 

$196,400 

 

$212,100 

 

$227,800 

 

$243,500 

 

$259,200 

*Ang mga limitasyon sa kita ay binabago taun-taon. 

 

• Maging unang-beses na bumibili ng bahay, na itinukoy ng HUD bilang isang taong hindi pa 

nagmay-ari ng pangunahing tirahan sa nakaraang tatlong taon. 

• Maging unang-herasyon na bumibili ng bahay, itinukoy bilang isang tao na ang mga magulang 

o tagapag-alaga ay hindi kailanman nagmay-ari ng bahay sa buong buhay ng bumibili ng 

bahay o nawalan ng bahay dahil sa pagkaremata o short sale at hindi nagmamay-ari ng 

bahay ngayon. Sinumang nakatira sa pangangalagang pagkandili ay kwalipikado rin bilang 

isang unang-henerasyon na bumibili ng bahay.  

• Dapat kasalukuyang naninirahan sa Lungsod ng Long Beach 

• Naunang naaprubahan ng isang tagapagpahiram para sa pautang na 30 taon na 

permanenteng utang sa bahay. Ang mga pagbili gamit ang pera ay hindi karapat-dapat.  

• Dapat wala kang higit sa $100,000 na likidong propyedad sa iyong account sa bangko 

matapos ang pagsara ng escrow.  

Karapat-dapat na mga Pag-aari & mga Kinakailangan sa Pagbili ng Bahay 

Ang kaloob ay maaaring gamitin sa pagbili ng bahay na pang-isang pamilya, townhome, o 

condominium na matatagpuan saanman sa Long Beach. Hindi karapat-dapat ang mga mobile 

home at mga bahay na pang-maramihang pamilya. Ang kwalipikadong mga aplikante ay dapat 

natutugunan ang sumusunod na mga kinakailangan sa pagbili ng bahay: 

• May panahon sa escrow na 30 araw o mas mahaba. Ang kwalipikadong mga aplikante ay 

dapat hindi pa nagbukas ng escrow bago ang pag-apply para sa kaloob.  

• Sumasang-ayon na tumira sa bahay bilang kanilang pangunahing tirahan sa hindi bababa sa 

limang taon.  

• Ikatawan ng isang lisensyadong realtor sa proseso ng pagbili ng bahay.  

Proseso ng Aplikasyon at Kwalipikasyon sa Programa 

Proseso ng Aplikasyon sa Programa 

Dapat mag-apply ang mga sambahayan upang maging kwalipikado para sa Programa. Dapat 

magbigay ang mga aplikante ng sumusuportang dokumentasyon kasama ng kanilang aplikasyon 

upang ipakita ang kanilang pagiging karapat-dapat para sa Programa. Kabilang sa dokumentasyon 

sa pagiging karapat-dapat ang, ngunit hindi limitado sa, sumusunod: 

• Lisensya ng pagmamaneho o ID na may larawan 

• Mga dokumento sa kita: bagong mga pahayag ng buwis, mga pahayag ng sahod, at/o 

dokumentasyon ng pampublikong tulong o ibang mga pinagkukunan ng kita 

• Mga dokumento sa propyedad: mga pahayag para sa mga account sa bangko at 

ibang mga propyedad, tulad ng mga account sa pagreretiro, stock, at bond 

• Kopya ng ulat sa kredito upang patunayan ang katayuan sa unang-beses na bumibili ng bahay 

• Sulat sa paunang pag-apruba ng utang sa bahay 

• Form ng pagpapatunay na nagpapatunay na ang aplikante ay isang unang-henerasyon na 

bumibili ng bahay 

• Singil sa palingkurang-bayan o ibang opisyal na koreo mula sa nakaraang buwan, na 

nagpapakita ng buong pangalan at tirahan upang patunayan ang kasalukuyang tirahan 

sa kwalipikadong lugar sa Long Beach 

• Patunay ng pagkumpleto ng Kurso sa Edukasyon sa Bumibili ng Bahay (bago magsara ang 

escrow sa bahay, tingnan sa ibaba) 

 

Mga Kwalipikasyon sa Programa 

Rerepasuhin ng Lungsod ang kumpletong mga aplikasyon sa batayan na unang dating, unang 

paglingkuran, at maglalabas ng abiso ng Kwalipikasyon sa Programa sa mga aplikanteng 

nakatutugon sa mga kinakailangan sa pagiging karapat-dapat. Kung ang kwalipikadong aplikante 

ay hindi nagsara ng escrow sa isang pag-aari anim na buwan matapos maging kwalipikado, ang 

aplikante ay dapat magbigay ng bagong mga dokumento sa pagiging karapat-dapat at muling 

magpa-kwalipikado, napapailalim sa patuloy na pagkakaroon ng mga pondo sa kaloob.  

Hindi ginagarantiya ng abiso sa Kwalipikasyon sa Programa na makakatanggap ang aplikante ng 

kaloob.  Ang mga kaloob ay igagawad sa kwalipikadong mga aplikante sa panahon na magbukas 

ang aplikante ng escrow sa karapat-dapat na pag-aari, batay sa pagkakaroon ng mga pondo. Ang 

aplikante ay maaaring kwalipikado para sa Programa ngunit hindi makakatanggap ng kaloob kung 

ang mga pondo ng kaloob ay naubos bago magbukas ang aplikante ng escrow.  

Edukasyon sa Bumibili ng Bahay 

Lahat ng kwalipikadong mga aplikante ay dapat makumpleto ang isang 8-oras na Kurso ng 

Edukasyon sa Bumibili ng Bahay mula sa isang ahensya ng pagpapayo sa pabahay na aprubado ng 

HUD at magbigay ng patunay ng pagkumpleto sa Lungsod bago sila magsara ng escrow sa isang 

pag-aari upang maging karapat-dapat na tumanggap ng gawad sa kaloob.  Ang Kurso sa Edukasyon 

sa Bumibili ng Bahay ay maaaring makumpleto online o sa personal. Ang mga gastos ay nagbabago 

ayon sa ahensya. Ang mga bumibili ng bahay ay mahigpit na hinihikayat na kumpletuhin ang Kurso 

sa Edukasyon sa Bumibili ng Bahay nang maaga sa proseso ng pagbili ng bahay hangga’t maaari at 

maaaring pumili na kumpletuhin ang kurso bago mag-apply sa Programa.  

Proseso ng Paggawad ng Kaloob at Pagbabayad 

Ayon sa binanggit sa itaas, hindi ginagarantiya ng abiso sa Kwalipikasyon sa Programa na 

makakatanggap ang aplikante ng kaloob. Ang mga kaloob ay igagawad sa kwalipikadong mga 

aplikante sa panahon na magbukas ang aplikante ng escrow sa karapat-dapat na pag-aari, batay 

sa pagkakaroon ng mga pondo. Ang aplikante ay maaaring kwalipikado para sa Programa ngunit 

hindi makatanggap ng kaloob kung ang mga pondo ng kaloob ay naubos bago magbukas ang 

aplikante ng escrow o mabigo ang aplikante na magsara ng escrow sa loob ng anim na buwan 

https://hudgov-answers.force.com/housingcounseling/s/?language=en_US
https://hudgov-answers.force.com/housingcounseling/s/?language=en_US


Pahina 4 
ng 4 
 
  

 

 

matapos magbukas ng escrow. 

Ang mga tumatanggap ng kaloob ay dapat pumirma ng kasunduan sa kaloob na kumikilala sa 

pagtanggap ng mga pondo sa kaloob at sumasang-ayon na tumira sa bahay bilang kanilang 

pangunahing tirahan nang hindi bababa sa limang taon. Makikipagtulungan ang Lungsod sa mga 

tagapagpahiram at realtor ng mga ginawaran sa direktang pagbayad ng mga ginawad na kaloob 

sa escrow.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Upang humiling ng impormasyong ito sa alternatibong format o humiling ng makatuwirang kaluwagan, mangyaring makipag-ugnayan sa 

Kagawaran ng Pag-unlad ng Komunidad sa longbeach.gov/lbcd at 562.570.3807. Hindi bababa sa tatlong araw ng negosyo ang hinihiling 

upang matiyak ang pagkakaroon; ang mga pagsisikap ay gagawin upang tugunan ang mga kahilingang may maikling paabiso.  


